
samaradorlikni oshirish va isteʼmolchilar manfaatlarini himoya qilish zarurati tobora kuchayib 

bormoqda. 

Soʻnggi yillarda mamlakatda olib borilayotgan iqtisodiy islohotlar natijasida raqobat muhitini 

shakllantirish va monopoliyalar taʼsirini kamaytirish boʻyicha muhim oʻzgarishlar kuzatilmoqda. 

Davlat ulushi mavjud korxonalarni xususiylashtirish, yangi tadbirkorlik subyektlarini qoʻllab-

quvvatlash hamda monopoliyaga qarshi siyosatni kuchaytirish orqali iqtisodiyotda sogʻlom raqobat 

muhiti asta-sekin rivojlanmoqda. Natijada ayrim sohalarda xususiy sektor ulushi ortib, xizmatlar 

sifati va iqtisodiy samaradorlik yaxshilanmoqda. Bu esa Oʻzbekiston iqtisodiyotining bozor 

tamoyillari asosida rivojlanishiga va xalqaro iqtisodiy tizimga integratsiyalashuviga xizmat 

qilmoqda. 

Annotatsiya 

Ushbu maqolada asosiy eʼtibor Bozor muvozanati va unga taʼsir etuvchi omillarga qaratilgan. 

Shularni hisobga olgan holda bozor iqtisodiyotining asosiy tushunchalari, muvozanat ham boshqa 

taʼsirlarni tahlilini koʻrishimiz mumkin. Shuningdek, narxning oʻzgarishi, isteʼmolchilarning 

daromadi, isteʼmolchi didi va afzalliklari, ishlab chiqarish xarajatlari, texnologiya darajasi kabi 

omillarning muvozanatga taʼsiri yoritilgan boʻlib, mavzu yakunida bozor muvozanatini tiklash 

mexanizmlari va erkin bozor sharoitida narxlarning muvozanatga kelish jarayoni tushuntirilgan. 

Kalit soʻzlar: Bozor muvozanati, talab, taklif, narx, isteʼmolchi, ishlab chiqaruvchi, daromad, 

texnologiya, davlat siyosati, soliq, subsidiyalar, narx nazorati, bozor mexanizmi, muvozanat narxi, 

tashqi taʼsirlar, ichki omillar, erkin bozor. 

 

В данной статье основное внимание уделено рыночному равновесию и факторам, 

влияющим на него. С учётом этих факторов рассмотрены основные понятия рыночной 

экономики, а также проанализировано влияние различных факторов на равновесие. Кроме 

того, изучены изменения цен, поведение потребителей и производителей, их предпочтения, 

производственные затраты, уровень технологий и другие ключевые элементы. В 

заключительной части раскрыт процесс достижения рыночного равновесия и механизмы 

восстановления равновесия в условиях свободного рынка. 

Ключевые слова: Рыночное равновесие, спрос, предложение, цена, потребитель, 

производитель, доход, технология, государственная политика, налог, субсидии, ценовой 

контроль, рыночный механизм, равновесная цена, внешние воздействия, внутренние факторы, 

свободный рынок. 

 

This article focuses on market equilibrium and the factors influencing it. Taking these factors 

into account, the main concepts of market economics are examined and the impact of various factors 

on equilibrium is analyzed. Additionally, the study explores price changes, consumer and producer 

behavior, their preferences, production costs, technological levels, and other key elements. The final 

part explains the process of reaching market equilibrium and the mechanisms of restoring equilibrium 

under free market conditions. 

Keywords: Market equilibrium, demand, supply, price, consumer, producer, income, 

technology, government policy, tax, subsidies, price control, market mechanism, equilibrium price, 

external influences, internal factors, free market. 

 

Bozor iqtisodiyoti sharoitida talab va taklif oʻrtasidagi oʻzaro munosabat muhim ahamiyatga 

ega boʻlib, aynan shu jarayonlar natijasida bozor muvozanati shakllanadi. 

Bozor muvozanati- bu tovar va xizmatlar hajmi bilan isteʼmolchilar talabining muvofiqlashgan 

nuqtasi boʻlib, narxlarning barqarorligi va iqtisodiy muvozanatni taʼminlashda asosiy rol oʻynaydi. 

Ushbu muvozanat iqtisodiyotda resurslardan oqilona foydalanish, ishlab chiqaruvchilar faoliyatini 

samarali tashkil etish va aholining ehtiyojlarini qondirish imkoniyatlarini belgilab beradi. Bozor 

muvozanatiga turli omillar taʼsir koʻrsatgan. Jumladan, isteʼmolchilarning daromad darajasi, ishlab 

chiqarish xarajatlari, texnologik yangiliklar, davlatning iqtisodiy siyosati, tashqi iqtisodiy aloqalar 

hamda inflyatsiya jarayonlari talab va taklif oʻzgarishiga olib keladi. Shuning uchun ham bozor 

muvozanatini chuqur oʻrganish nafaqat nazariy, balki amaliy jihatdan ham dolzarb hisoblanadi.  

Hozirgi davrda bozor iqtisodiyoti jarayonlari tobora murakkablashib borayotgan bir paytda, 

talab va taklif oʻrtasidagi oʻzaro munosabatlarni chuqur oʻrganish alohida dolzarb ahamiyat kasb 

etmoqda. Chunki talab va taklif iqtisodiy tizimning yuragi hisoblanib, ular asosida narxlarning 

shakllanishi, ishlab chiqarish jarayonlarining yoʻnalishi hamda isteʼmolchilarning ehtiyojlari 

belgilanadi. Talab va taklif muvozanati mavjud boʻlmagan sharoitda esa bozorning barqaror faoliyat 

yuritishi qiyinlashadi, ishlab chiqaruvchilar foyda ololmaydi, isteʼmolchilar esa oʻz ehtiyojlarini 

toʻlaqonli qondira olmaydi. Bozor faqatgina matematik yoki nazariy tushuncha emas, balki hayotiy 

zaruratdir. 

Bugungi globallashuv sharoitida talab va taklifga nafaqat ichki omillar, balki tashqi iqtisodiy 

munosabatlar, texnologik taraqqiyot, davlatning iqtisodiy siyosati, aholining daromad darajasi, 

inflyatsiya jarayonlari ham sezilarli taʼsir koʻrsatmoqda. Shu sababli bozor muvozanatini oʻrganish 

nafaqat nazariy masala, balki amaliy ahamiyatga ham ega boʻlib, mamlakat iqtisodiy siyosatini ishlab 

chiqishda, ishlab chiqaruvchilar strategiyasini belgilashda va isteʼmolchilar manfaatlarini himoya 

qilishda muhim oʻrin tutadi. 

Ishlab chiqarishning oʻzi nima, u qachon va nima sababdan paydo boʻlgan va nihoyat, nima 

uchun u iqtisodiyotning asosini tashkil qiladi, degan savolga javob topish uchun, avvalo, “ehtiyojlar” 

degan tushunchani koʻrib chiqishga toʻgʻri keladi. 

Inson bu dunyoda yashar ekan, uning turli-tuman ehtiyojlari mavjud. Aynan ana shu ehtiyojlar 

uni oʻqishga, kasb oʻrganishga, oʻz malakasini oshirishga, mehnat qilishga va hattoki, shaharma-

shahar yurishga, turar joyini, ayrim hollarda oʻz kasbini ham oʻzgartirishga va boshqalarga majbur 

qiladi.Kishilarning ehtiyojlari boshqa biologik jonzotlardan farqli oʻlaroq, faqat oziq-ovqatga boʻlgan 

ehtiyojlar bilan chegaralanib qolmaydi. Ular nihoyatda xilma-xil, doimo oʻzgaruvchan va 

yuksaluvchan. Inson ehtiyojlarining cheki va poyoni yoʻq, desa boʻladi. Shuningdek, insonning 

yangi-yangi narsalarga, faoliyatlarga boʻlgan ehtiyoji uning yashash manbai va uni yashashga, 

rivojlanishga boʻlgan qiziqishini oshirishi allaqachon isbot qilingan. 

Moddiy ehtiyojlarga kishilarning oziq-ovqat, kiyim-kechak, turar joy, uy-roʻzgʻor anjomlari, 

transport vositalari, dori-darmon va boshqa narsalarga boʻlgan ehtiyojlari kiradi.Maʼnaviy ehtiyojlar 

esa bilim olish, malaka oshirish, sanʼat asarlaridan bahramand boʻlish, turistik sayohatlarga chiqish, 

ziyoratgoh joylarni borib koʻrish, dam olish, uzoq umr koʻrish uchun salomatlikka eʼtibor qaratish va 

hokazolardan iboratdir.Moddiy ehtiyojlarni ham, maʼnaviy ehtiyojlarni ham qondirish uchun kishilar 

mehnat qiladilar va ana shu mehnat natijasida topilgan daromadlar hisobiga oʻzlari uchun zarur 

boʻlgan tovarlar va xizmatlarni sotib oladilar. [4] 

Demak, odamlarda har xil ehtiyoj mavjud, bu ehtiyojlarni esa faqat ehtiyoj yoki mehnat ehtiyoji 

deb ataymiz.Ilmiy nuqtai nazardan kelib chiqiladigan boʻlsa, kishilarning ehtiyojlari orasida ularning 

moddiy ehtiyojlari muhimroq ahamiyat kasb etadi. Zero, aynan ana shu ehtiyojlar tufayli ular mehnat 

jarayonlariga ulanadilar, jamiyat ishlab chiqarishining birlamchi boʻgʻinlari (korxona, firma va h.k.) 

paydo boʻladi, savdo va tijorat rivojlanadi. Kishilarning mehnat qilishga boʻlgan ehtiyojlari tufayli 

yangi ish oʻrinlari tashkil topadi, yangi yerlar oʻzlashtiriladi, mehnat faoliyatining yangi turlari paydo 

boʻladi.Oʻz rizq-u nasibasini mehnatdan topishni bilgan holda amalga oshirilayotgan faoliyat 

insonlarning nafaqat moddiy va maʼnaviy ehtiyojlarini qondirishga xizmat qiladi, balki ana shu 

faoliyat tufayli ular jamiyatda oʻz obroʻ-eʼtiborini topadilar, shon-shuhrat orttiradilar.Biz, ehtiyojlar 

jamiyat taraqqiyotining asosini tashkil etadi, degan fikrni yuqorida bildirgan edik. 

"Ijtimoiy yoʻnalishdagi bozor iqtisodiyoti" tushunchasi ilk bor Germaniyada paydo boʻlgan va 

u yerda uning asosiy tamoyillari ishlab chiqilgan. Bundan mazkur tushuncha shu mamlakatgagina 

xos degan maʼno kelib chiqmaydi, albatta. Ijtimoiy yoʻnaltirgan bozor iqtisodiyoti bozor 

munosabatlariga asoslangan barcha mamlakatlarda kuzatiluvchi hodisa boʻlib, unga jamiyat 

taraqqiyotining tabiiy mahsuli deb qarash mumkin.Ijtimoiy yoʻnaltirgan bozor iqtisodiyoti ham 

iqtisodiy, ham ijtimoiy maqsadlarga yoʻnaltirilgan boʻlib, birinchidan, mamlakat iqtisodiyotining 

tashkiliy tuzilishini tartibga solib turadi.Buning uchun davlat iqtisodiyotning faoliyat yuritish 

tamoyillarini, raqobat qoidalari va tavakkalchilik darajasini tartibga soluvchi iqtisodiy huquqiy 

asoslarni belgilovchi mezonlar qabul qiladi. Shu maqsadda mehnat va unga haq toʻlash, mulkchilik 

va turar joy masalalari, ekologiya va hokazolarga oid tartib-qoidalarni ishlab chiqadi va ularning 

bajarilishini nazorat qiladi.Ijtimoiy yoʻnaltirgan bozor iqtisodiyotining milliy xususiyatlardan kelib 

chiquvchi turli modellari mavjud boʻlib, ularning asosiylari nemis, shved, golland va yapon 

modellaridir. 

Keyingi yillarda jahon amaliyotiga shiddat bilan kirib kelgan yana bir model bor, u "oʻzbek 

modeli" deb yuritiladi.Bozor iqtisodiyotiga xos boʻlgan belgilaridan biri bu iqtisodiy raqobatning 

mavjudligidir. Bozor munosabatlarining ishtirokchilari — tovar ishlab chiqaruvchilar¹ va 

isteʼmolchilar oʻzlarining iqtisodiy manfaatlariga egadirlar. Bu manfaatlarni yaxshiroq va oqilona 

qondirish yoʻlidagi ularning barcha xatti-harakatlari va intilishlari raqobat kurashi tarzida namoyon 

boʻladi.Ishlab chiqaruvchilar bozor ehtiyojidan kelib chiqib, oʻz tovarlarini yuqoriroq narxda sotib, 

koʻproq foyda olish uchun kurashadilar, isteʼmolchilar esa kamroq xarajat qilgan holda oʻz 

manfaatlarini koʻproq qondirishga harakat qiladilar. [5] 

Bozor iqtisodiyotini raqobatsiz tasavvur etishning oʻzi ham boʻlmaydi. Chunki har bir tadbirkor 

oʻz mablagʻini koʻproq va tezroq foyda olishi mumkin boʻlgan sohalarga kiritishga, ishlab chiqargan 

tovarini bozorda koʻproq va yuqoriroq bahoda sotishga harakat qiladi. Natijada ham xomashyo 

bozorida, ham tayyor mahsulotlar bozorida tovar ishlab chiqaruvchilar oʻrtasida raqobat kurashi 

paydo boʻladi.¹Bundan keyin "tovar ishlab chiqaruvchilar" degan iborani uchratganingizda shuni 

nazarda tutingki, unga xizmat koʻrsatuvchilar ham kiradi (qulaylik uchun shunday qilindi).Raqobat 

kurashining ikki xil turi — tarmoqlararo va tarmoq ichra raqobat mavjud boʻlib, ularning birinchisi 

bir xil tovarlar ishlab chiqarish bilan band boʻlgan tadbirkorlar raqobatidir. 

Tadqiqotni metodikasini ochib berish uchun quyidagi usullardan foydalanamiz: Bu tadqiqotda 

ilmiy-analitik, taqqoslash hamda statistik tahlil metodlarini qoʻllaymiz. 

ilmiy-analitik- 

taqqoslash- 

statistik- 

Mavzuni oʻrganar ekanman, men bir nechta oʻzbek iqtisodchilar fikriga murojaat qildim. 

Xususan Toshkent davlat iqtisodiyot universiteti  professori A.Vakhabov va Oʻzbekiston iqtisodiyoti 

boʻyicha tadqiqotchi olim X.Abdurahmonovning ilmiy ishlari bozor muvozanati mavzusini chuqur 

yoritgan. Ularning fikricha “narx-iqtisodning bosh boshqaruvchisidir”, deb taʼkidlaydi. [1] 

Shu bilan bir qatorda xorijiy tadqiqotchilar ham bozor muvozanati va unga taʼsir qiluvchi 

omillar haqida izlanishlar qilib tahlil qilgan. A. Smit, D. Rikardo singari klassik iqtisodchilar bozor 

muvozanatini "koʻrinmas qoʻl" nazariyasi orqali izohlagan. Ularning taʼkidlashicha, erkin bozor 

sharoitida talab va taklif mexanizmi narxni muvozanat darajasiga olib keladi. Bu yondashuv 

bozorning oʻzini-oʻzi tartibga solish qobiliyatini asoslab bergan. 

L. Valras va A. Marshall kabi neoklassik olimlar bozor muvozanatini matematik modellar 

orqali izohlashga harakat qilishgan. Valras umumiy muvozanat nazariyasini ishlab chiqib, barcha 

bozor segmentlari oʻzaro bogʻliq   ekanini koʻrsatgan. Marshall esa qisman muvozanatni, yaʼni 

alohida tovar bozorlari doirasida talab-taklif asosida narx shakllanishini tahlil qilgan. 

Olib borgan tahlillarim davomida bozor muvozanati turli omillar taʼsirida doimiy ravishda 

oʻzgarib turadigan jarayon ekanligi aniqlandi. Tadqiqot shuni koʻrsatdiki, talab va taklifning har 

qanday oʻzgarishi bozor narxining shakllanishiga bevosita taʼsir qiladi, narxning oʻzgarishi esa 

muvozanat holatining qayta belgilanishiga olib keladi. Aholi daromadlari, isteʼmolchilarning xulqi 

va afzalliklari, ishlab chiqarish xarajatlari hamda texnologiyalardagi yangilanishlar bozorning ikki 

tomonida ham sezilarli siljishlarni yuzaga keltirishi kuzatildi. Shuningdek, bozor mexanizmining 

erkin sharoitda oʻz-oʻzini tartibga solish xususiyati namoyon boʻlishi ham kuzatildi. Talab va taklif 

oʻzgarib turgan boʻlsa ham, bozor maʼlum vaqt oʻtishi bilan yangi barqaror narx va ishlab chiqarish 

hajmiga ega boʻlgan muvozanat holatini shakllantira oladi. Bu esa bozor mexanizmining dinamikligi 

va ichki moslashuvchanligini koʻrsatadi. 

Xulosa qilib aytganda, bozor muvozanati — bu iqtisodiyotning eng muhim holatlaridan biri 

boʻlib, unda talab va taklif oʻzaro tenglashadi hamda narxlar nisbatan barqarorlashadi. Muvozanatli 

bozor sharoitida resurslar eng samarali tarzda taqsimlanadi, ishlab chiqaruvchi va isteʼmolchilar 

manfaatlari uygʻunlashadi. Ammo bu muvozanat doimiy holat emas — u doimo oʻzgaruvchan, tashqi 

va ichki omillar taʼsiri ostida boʻladi. 

 

Foydalanilgan adabiyotlar roʻyxati: 

1.Rasulov M. Bozor iqtisodiyoti asoslari. T., „O‘zbekiston“, 1999. 

2.ErgasltevT., Isinatov R. Iqtisodiy savodxonlik asoslari. T., „Sharq“, 2001. 

3.O‘lmasov A. Iqtisodiyot asoslari. T., „Mehnat“, 1997. 

4.O‘lmasov A., Sharifxoʻjayev M. Iqtisodiyot nazariyasi.T., „Mehnat“, 1995. 

5.Karimov I. A. O‘zbekiston—bozor munosabatlariga oʻtishning oʻziga xos yoʻli. T., „O‘zbekiston“, 

1993. 

 

 

 

 

 

 

 

 

 

 

 

 

 

 

 

 

 

 

 

 


